Врз основа на член 19 став (1) од Законот за продажба на земјоделското земјиште во државна сопственост (“Службен весник на Република Македонија” бр.87/13, 106/13, 137/13, 61/15 и 97/15), и Одлука за избор на најповолен купувач по јавен оглас за продажба на земјоделско земјиште во државна сопственост по пат на електронско јавно наддавање бр.___________ од _____________година, министерот за земјоделство, шумарство и водостопанство, го склучува следниот 
ДОГОВОР

ЗА ПРОДАЖБА НА ЗЕМЈОДЕЛСКОТО ЗЕМЈИШТЕ ВО ДРЖАВНА СОПСТВЕНОСТ
ДОГОВОРНИ СТРАНИ

1.ПРОДАВАЧ: Република Македонија – Министерство за земјоделство, шумарство и водостопанство застапувана од министерот за земјоделство, шумарство и водостопанство __________________ (во понатамошниот текст: продавач) и   

2.КУПУВАЧ: ___________________ (име и презиме/назив на правното лице – сопственик, одговорно лице, управител) адреса/седиште __________________, ембг/ембс (во понатамошниот текст: купувач). 
Член 1
ПРЕДМЕТ НА ДОГОВОРОТ

1.Предмет на овој договор е продажба на земјоделско земјиште во државна сопственост со вкупна површина од __ ха __ар __ м2 со следните катастарски индикации:

Член 2

НАЧИН И РОК ЗА ПЛАЌАЊЕ

1.Земјоделското земјиште од член 1 точка 1 на овој договор се продава на купувачот по купопродажна цена во износ од _____________ (со зборови) денари.

2.Купопродажната цена се плаќа во целост или на  пет / десет еднакви годишни рати.

3.Доколку купопродажната цена се плаќа на рати првата рата се плаќа во моментот на склучување на договорот за купопродажба, а останатите годишни рати се уплаќаат во следните календарски години после склучување на договорот, но најдоцна до 31 март во  таа календарска година.
4.Средствата од продажбата на земјоделското земјиште во државна сопственост се приход на Буџетот на Република Македонија.

5.Купувачот е должен данокот на додадена вредност за земјоделското земјиште предмет на договорот за продажба да го плати заедно со уплатата на првата рата од купопродажната цена или заедно со уплатата на купопродажната цена во целост.
Член 3

РАСКИНУВАЊЕ НА ДОГОВОРОТ

1.Во случај на доцнење со плаќањето на годишната рата договорот за купопродажба ќе се раскине и земјоделското земјиште ќе се врати во државна сопственост.

Член 4
ОБВРСКИ НА КУПУВАЧОТ
1.Купувачот на земјоделското земјиште во државна сопственост не смее да го продава, да го подарува, да го разменува со друго земјоделско земјиште и не смее да го пренаменува во градежно земјиште во период од осум години од денот на склучувањето на договорот.

2.Со право на сопственост на земјоделското земјиште за кое е склучен договор за купопродажба со министерството, а врз кое е засновано право на залог, во постапката на извршување заради надмирување на побарување на заложен доверител може да се стекнат само правни и физички лица кои ги исполнуваат условите за стекнување со право на сопственост на земјоделско земјиште во државна сопственост предвидени со овој закон.
3.Во случај на продажба на акции или удели на правното лице кое се стекнало со право на сопственост на земјоделско земјиште во државна сопственост, на странско правно и физичко лице, по склучување на договорот за купопродажба на земјоделското земјиште во државна сопственост при што странското правно, односно физичко лице се стекнало со право на сопственост на акции или удели во процент поголем од 49%, договорот за купопродажба на земјоделското земјиште во државна сопственост е ништовен.
Член 5
НИШТАВНОСТ НА ДОГОВОРОТ
1.Договорот за продажба е ништовен во случај кога се прекршени условите предвидени во членот 4  на овој договор.
2.Ништавноста на договорот за продажба продавачот му ја соопштува на купувачот во писмена форма.

3.По прогласување на договорот за продажба за ништовен земјоделското земјиште ќе се врати во државна сопственост.
Член 6

ИЗМЕНИ И ДОПОЛНУВАЊА НА ДОГОВОРОТ
1.Измени и дополнувања на овој договор може да се вршат само во писмена форма со склучување на Анекс кон основниот договор.

2.Евентуалните промени на катастарските индикации на земјоделското земјиште предмет на договорот за продажба кои ќе произлезат од Агенцијата за катастар на недвижности ќе се уредуваат со Анекс на договорот помеѓу продавачот и купувачот и истиот ќе биде составен дел на договорот.

3.Евентуалните промени на катастарските индикации за земјоделското земјиште предмет на договорот за продажба купувачот ги докажува со доставување на геодетски елаборат за утврдување на мери и граници.
Член 7
РЕШАВАЊЕ НА СПОРОВИТЕ

1.Сите евентуални спорови кои можат да настанат од овој договор договорните страни ќе ги решаваат спогодбено.

2.Ако договорните страните не постигнат согласност за спогодбено решавање на спорното прашање, спорот ке се решава пред надлежниот суд.

Член 8
ДЕН НА СКЛУЧУВАЊЕ НА ДОГОВОРОТ 

1.Договорот за продажба е склучен на ден_____________ година.
2.Договорот за продажба склучен помеѓу договорните страни нотарски ќе се солемнизира.

3.Трошоците за солемнизација се на товар на купувачот.

4.Договорот за продажба солемнизаиран на нотар преставува основ за запишување на правото на сопственост во Агенцијата за катастар на недвижности на име на купувачот.
5.За се што не е предвидено во договорот за продажба ќе се применуваат одредбите од Законот за продажба на земјоделското земјиште во државна сопственост и Законот за облигациони односи.
Член 9
БРОЈ НА ПРИМЕРОЦИ

Договорот за продажба на земјоделското земјиште во државна сопственост е составен во 8 (осум) еднообразни примероци од кои секоја договорна страна задржува по 3 (три) примероци и 2 (два) примероци за службена употреба.
              ПРОДАВАЧ
             
                                                            КУПУВАЧ         
       Република Македонија                  
  Министер за земјоделство,

шумарство и водостопанство
Министер,                                                                                        

 _________________________

                                     __________________________
